
Le 12. quelques efcoiiades de Sauuages eftans re-
tournez des terres, me demanderent, {i ie ne recom-
mancerois pas 2 les inftruire. Ie repliquai que ie n'a-
uois pas dequoi leur faire feftin. Ils repartirent que
cela n'importoit pas, qu'ils ne laifferoient pas de ve-
nir efcouter, quoy que nous ne leur donnaffions point
a manger. I'en voulus faire l'experience, nous les
allafmes inuiter en leurs cabanes; ils ne manquerent
pas de venir. Si bien qu'vn certain iour, ie remar-
quai des Sauuages de fept & huict nations qui m’ef-
coutoient. La Chappelle eftoit toute pleine, depuis
le haut iufques en bas, mais le venu€& des vaiffeaux
me fait quitter cét exercice.

Le 18. du mefme mois, Monfieur de fainct Iean
defcendant des trois Riuieres, nous racompta vne
hiftoire gentille, qui fait voir la crainte qu’ont les
Sauuages de leurs ennemis. Il difoit donc qu’eftant
dans vne barque en la Riuiere des Prairies; ils ap-
perceurent vn canot, qui rodoit doucement a 1’entour
des Ifles, pour voir s'il ne decouuriroit point quelque
Hiroquois, aufli toft on tira [274 i.e., 270] quelques
coups d’harquebufes pour le faire venir. Le Sauuage
qui eftoit dedans voiant la barque, la vint aborder.
Apres qu'on l'eut interrogé fur diuerfes chofes, on
luy demanda s’il ne voudroit point defcendre aux
trois Riuieres, pource que Monfieur de S. Iean, & le
fieur Hertel defiroient y aller, il refpondit qu’en effet
il voudroit bié€ y eftre, mais quinfailliblement les Hi-
roquois le tuéroient en chemin. Le fieur Nicolet luy
repart, qu'il ne deuoit rien craindre auec ces deux
ieunes hommes, tous deux vaillans & enfans de bra-
ues Capitaines; qu’ils eftoient armez de bonnes har-
quebufes, & qu'aucun mal ne luy pouuoit arriuer en



